
				এই পাতাটির মুদ্রণ সংশোধন করা প্রয়োজন। 
58 হত্যাকারী কে ?
অক্ষয়। তাহা ভিন্ন আর উপায় কি ? তাহার নিজের মুখে এবং আপনার নিজের কাণে শুনিলে হয় তা আপনার মনের সন্দেহটা 'অনেকটা কাটিয়া যাইতে পারে। বলিতে কি, আমার মনে আপাততঃ আর কোনও সন্দেহ নাই—অনেকটা কৃতনিশ্চয় হইতে পারিয়াছি ; কিন্তু এ সময়ে যদি আপনি তাহার সহিত না দেখা করেন, কাজটা বড় ভাল হইবে না । এমন সময়ে আপনি সে ইহাতে আপত্তি করিবেন, তা আমি আগে একবারও মনে ভাবি নাই ।
আমি সন্দেহে দ্বেলিত হৃদয়ে, জড়িতকণ্ঠে বলিলাম, “না-না, আমার আপত্তি কি-মোক্ষদার সহিত কোথায় দেখা করিতে হইবে ? তাহার বাড়ীতে ? সে কি আসিবে না ?
অক্ষয়কুমারবাবু ক্ষণেক এক মনে অবনতমস্তকে কি চিন্তা করিলেন । তাহার পর বলিলেন, “তাতে বোধ হয় সে রাজী হইবে না । আচ্ছা, আমি আর একটা উপায় দেখিব—আপনি এক কাজ করিবেন ; আমি বালিগঞ্জে একখানি নূতন বাগান কিনিয়াছি, সেই বাগানে কাল সন্ধ্যার কিছু পূর্বে একবার যাইবেন ; সেইখানে আমি মোক্ষদার সহিত আপনার দেখা করাইয়া দিব । কেমন ইহাতে আপনি সম্মত আছেন ? সেখানকার অনেকেই সে বাগান চেনে ; আমার নাম করিয়া জিজ্ঞাসা করিলে যে কেহ আপনাকে বাগানটা দেখাইতে পরিবে ।”
আমি বলিলাম, “মোক্ষদা কি আপনার সে নূতন বাগানে যাইবে ?”
অক্ষয়বাবু বলিলেন, “এখন আমি কিরূপে সে কথা ঠিক করিয়া বলিব ? তবে যেমন করিয়া হউক, যাহাতে মোক্ষদাকে সেখানে লইয়া যাইতে পারি, সেজন্য বিশেষ চেষ্টা করিব। এ পৰ্য্যন্ত আমি কোন বিষয়ে বিশেষ চেষ্টা
করিয়া কখনও অকৃতকাৰ্য্য হই নাই ।”
আমি অক্ষয়কুমারবাবুর নূতন বাগানে প্রাগুক্ত নির্দিষ্ট সময়ে যাইতে जन्मठ श्लोंभ ।

